PERCANGGAHAN HEBAT: IDEALISME lwn. POLITIK DALAM MASYARAKAT THAI

Oleh Kasit Piromya

Lankskap semasa politik Thai amat berbelah bahagi, dengan banyak persoalan timbul tentang apakah situasi yang sempurna, apakah yang betul dan salah and tanggungjawab seseorang terhadap masyarakat.  Kekeliruan ini berpunca daripada usaha pelbagai pihak dalam debat politik untuk menyedarkan orang ramai terhadap cara yang kondusif ke arah mencapai matlamat masing-masing. Untuk memperjelaskan kekeliruan ini, perbalahan politik semasa boleh dirumuskan seperti berikut:
1.
Raja Berpelembangaan Demokratik lwn. Sstem Republik
Sejak peralihan daripada sistem Raja mutlak pada 1932, Thailand adalah sebuah negara demokrasi liberal berparlimen di bawah naungan Raja Berpelembagaan, satu sistem yang mengandungi cabang-cabang eksekutif , dewan undangan dan kehakiman yang bebas dengan Duli Yang Maha Mulia Raja sebagai Ketua Negara yang berada di atas politik dan berkecuali.   Oleh kerana usaha-usaha yang dijalankan tanpa mengenal penat lelah oleh Raja Thai untuk kebaikan rakyat dan menjadi contoh tauladan kepada mereka, Baginda juga berperanan sebagai tokoh atau bapa perpaduan kepada rakyat jelata dan negara pada keseluruhannya. Status dan kuasa moral ini telah berjaya mengatasi pelbagai krisis dan keadaan kucar kacir yang melanda Thailand. Sebaliknya, sesebuah Republik tidak mempunyai Raja Berpelembagaan dan ini menafikan sesebuah negara itu suatu kuasa yang penting, berkecuali serta menyatu padu.
Persoalan-persolan juga timbul berhubung sama ada seseorang Ketua Negara yang dilantik atau dipilih berupaya  mempunyai nilai-nilai kepimpinan atau kuasa moral yang diharapkan oleh rakyat, di samping tidak terdedah kepada pengaruh-pengaruh, malah kepada dominasi seorang Ketua Kerajaan.
2.
Demokrasi liberal lwn. Demokrasi tidak liberal
Demokrasi liberal mengiktiraf pentingnya hak-hak individu dan kumpulan majoriti, tetapi bukan dengan menidakkan kepentingan minoriti. Ia menggalakkan kesedaran umum serta penyertaan dalam proses politik. Sebaliknya, demokrasi yang tidak liberal memaparkan semua ciri proses demokrasi, tetapi tidak dalam bentuk semangatnya. Keadaan ini terjadi pada masa lepas di mana parti yang mempunyai majoriti di parlimen berjaya memanipulasilkan parti-parti lain mengikut rentaknya, yang seolah-olah mewujudkan sebuah diktator berparlimen yang boleh mentadbir negara sewenang-wenangnya tanpa mengendahkan tanggungjawab-tanggungjawabnya terhadap rakyat.

3.
Sistem pelbagai parti lwn. Sistem satu parti

Sebuah sistem pelbagai parti memberi pilihan kepada orang ramai. Parti-parti hendaklah menonjolkan diri mereka melalui teras-teras perjuangan dan dasar-dasar, dan apabila berkuasa, mereka bertanggungjawab melaksanakan dasar-dasar ini atau berhadapan dengan risiko kehilangan sokongan rakyat. Di bawah sistem satu parti pula, walaupun berjanji membawa kestabilan, akan menggalakkan pandangan-pandangan minoriti atau yang bertentangan serta mengalakkan para pemimpin supaya berbuat apa saja yang dia suka dengan rakusnya.

4.
Meritokrasi lwn. Kronisme

Peningkatan kerjaya bagi penjawat awam dan kakitangan kerajaan hendaklah berasaskan merit bagi mempastikan keadilan dan kecekapan. Sehubungan itu, sekiranya peningkatan berkenaan diasaskan kronisme seperti yang kerap berlaku dalam pemerintahan Thaksin, di mana bekas rakan-rakan sekolah dan ahli kaum keluarga Perdana Menteri dinaikkan pangat mengatasi yang lain, sistem itu akan rosak, dengan orang-orang berkenaan terpaksa mengampu untuk naik pangkat. Apa yang terjadi pilih kasih diberi ganjaran dan bukan atas dasar merit atau kecekapan, dan ini membuka jalan kepada wujudnya puak-puak yang berkuasa, percanggahan kepentingan dan faedah atau habuan kepada kumpulan yang kecil dan mengetepikan kepentingan majoriti.

5.
Politik berasaskan isu lwn. Politik berasaskan wang

Sesuatu sistem politik yang baik hendaklah berasaskan isu dan dasar, dengan parti-parti politik mengetegahkan  perkara-perkara, isu-isu dan kedudukan yang diperjuangkan dan berusaha melaksanakannya bagi pihak orang ramai. Sekiranya wang dijadikan kriteria utama dalam mendapatkan kuasa, seperti yang dilakukan oleh sesetengah parti di Thailand, apa yang berlaku ialah parti-parti ini akan menggunaan dasar-dasar populis jangka pendek untuk meraih undi, dan apabila berkuasa, perlu untuk mendapatkan balik pelaburan mereka, dan pada masa yang sama terdedah kepada pengaruh penyokong kewangan mereka, dan ini menimbulkan potensi untuk percanggahan kepentingan dan rasuah semasa berkuasa.
6.
Negara Kebajikan  lwn. Negara Populis

    Sebuah negara kebajikan bermakna kerajaan melaksanakan dasar-dasar jangka panjang yang dirancang dengan teliti untuk menyediakan keperluan asas rakyatnya, iaitu dalam bidang pelajaran, kesihatan, perumahan, pencen, pengangguran dan lain-lain. Ia menyediakan satu jaringan keselamatan untuk orang ramai untuk menggalak dan membantu mereka supaya menikmati kehidupan yang berfaedah dan produktif. Ini berbeza dengan sebuah negara polulis di mana faedah dan perkhidmatan yang disediakan oleh kerajaan bertujuan hanya untuk mendapatkan sokongan politik serta merta, manakala ketiadaan perancagan jangka panjang yang sewajarya terhadap dasar-dasar seumpama itu akan membawa kepada negara mengalami kesan beban kewangan negatif di masa akan datang.

7.
Politik urusan semua orang lwn. Politik bukan urusan saya
Demokrasi di Thailand telah sampai ke peringkat di mana rakyat harus faham bahawa politik adalah tanggungjawab semua, dan penyertaan atau tiada penyertaan sama-sama akan membawa kesan terhadap negara. Adalah menjadi tanggungjawab orang ramai untuk sentiasa peka terhadap isu-isu semasa, memantau prestasi kerajaan, ahli-ahli politik, penjawat awam, media, ahli-ahli akademik dan kumpulan-kumpulan berkepentingan yang lain, dan mempastikan suara dan pandangan mereka didengari. Sebaliknya, jika politik dilihat oleh rakyat sebagai "sama sekali bukan urusan saya", maka pada akhirnya ketidakadilan dan rasuah akan berleluasa dan Thailand dan rakyat Thai akan menderita kesan-kesannya.
8.
Masyarkat saksama lwn. Masyarakat berlandaskan Kelas (Kaya dan Miskin)

Masyarakat Thai, yang dimajukan zaman berzaman, mempunyai banyak ciri saksama, khususnya potensi sama rata bagi semua, tidak kira status mereka, untuk mencapai kemajuan dan kemakmuran dalam sebuah masyarakat berdasarkan merit dan keupayaan keusahawanan masing-masing Sejarah masyarakat Thai dipenuhi dengan rakyat dan keluarga yang boleh dijadikan contoh tentang perkara ini. Bagaimanapun, kini terdapat usaha-usaha untuk memutar belitkan hakikat ini dengan mendakwa bahawa Thailand adalah sebuah masyarakat yang berteraskan kelas, dengan pemisahan yang nyata di antara kelas atasan dan bawahan, dan di antara kaya dan miskin. Ini telah mencetuskan perpecahan dalam masyarakat Thai dan perasaan benci membenci sesama mereka, yang sedang digunakan oleh sesetengah orang untuk kepentingan politik mereka.

9.
Politik untuk kepentingan semua lwn. Politik untuk kepentingan seorang

Satu sistem politik yang baik adalah di mana ahli-ahli politik bekerja untuk kebaikan orang ramai, bukan untuk kepentingan peribadi. Ini memerlukan tahap pengorbanan diri yang tinggi. Inilah sebabnya mengapa negara-negara yang mempunyai tradisi demokrasi yang kuat dilengkapi dengan perlembagaan yang mengandungi peruntukan mewajibkan pemegang jawatan politik memisahkan diri mereka dengan perniagaan peribadi bagi mengelakkan potensi percanggahan kepentingan.

Sebaliknya, apa yang kita saksikan di Thailand pada masa lepas ialah duajenis ahli politik. Satu hidup secara sederhana tanpa mempunyai perniagaan atau kepentingan yang menguntungkan diri sendiri, manakala yang satu lagi berusaha mengelakkan undang-undang sambil menyembunyikan harta dengan cara memindahkannya kepada ahli-ahli keluarga, serta enggan memisahkan secara telus urusan negara dengan urusan peribadi. Ini telah mengakibatkan  Thailand terpaksa membayar harga yang amat besar dan menyumbang kepada perpecahan yang mendalam di kalangan masyarakat Thai.

Kini, Thailand mempunyai seorang Ketua Kerajaan yang percaya sepenuhnya terhadap sistem demokrasi dengan Raja sebagai Ketua Negara, yang tiada percanggahan kepentingan dan mempunyai kepercayaan mutlak terhadap kebaikan demokrasi liberal, meritokrasi, tadbir urus yang baik, kesamarataan dan kebajikan sosial untuk rakyat. Ini semuanya merupakan nilai-nilai yang harus dipuji. Apa yang orang ramai kini perlu ambil kira ialah faedah dan kesejahteraan negara keseluruhannya. Seseorang tidak lagi harus berpeluk tubuh di pinggiran, tetapi harus melakukan apa yang betul dari segi moral dan bersuara terhadap apa yang salah, iaitu usaha-usaha pihak yang menentang untuk memutar belit isu-isu teras semasa seperti yang digariskan di atas, semata-mata untuk mendapat semula kuasa dan pengaruh.

Jika ini berlaku, ia akan hanya meletakkan kuasa di tangan mereka yang percaya kepada sistem Republik di Thailand, demokrasi yang tidak liberal, sistem satu parti, kronisme dan politik berlandaskan wang, manakala menggunakan dasar-dasar populis untuk membeli roh rakyat jelata. Kesudahannya, akan wujud sebuah negara di mana orang ramai tidak digalakkan daripada menyertai politik secara aktif, tetapi sebaliknya digalakkan untuk meletakkan kuasa di tangan mereka yang mahu mentadbir negara untuk mengaut kekayaan sesuka hati mereka. Apa yang akan terjadi ialah sebuah negara  di mana rakyat diberitahu adalah menjadi perkara biasa untuk menjadi miskin manakala orang lain menjadi begitu kaya, walaupun kita sebagai rakyat Thailand mempunyai kekurangan masing-masing, kita juga mempunyai kekuatan, maruaj, pergantungan diri, hati dan minda kita, yang menjadikan kita berupaya sepenuhnya untuk bekerja sama membangunkan sebuah masyarakat yang benar-benar hebat dan sama rata.

Oleh itu, satu persoalan yang kita, sebagai orang ramai, perlu bertanya diri kita sendiri adalah -- apakah kita harus sokong seorang pemimpin yang komited untuk melakukan apa yang betul untuk kebaikan orang ramai dan masyarakat Thai tanpa mengharapkan kuasa untuk kepentingan peribadi? Atau apakah kita harus memutar balik jam, dan menyokong semula seorang pemimpin yang tejah berulang kali menghina kewarasan dan moraliti orang ramai dengan berbohong, menipu dan malah melanggar undang-undang untuk mencapai dan mengekalkan kuasa untuk kepentingan dan kekayaan peribadi? Jawapannya, serta masa depan Thailand, kini terketak di tangan anda.

***********************************

TOKOH DALAMAN ISTANA BERSUARA DI

THAILAND
Oleh Haseenah Koyakutty
BANGKOK --  Mantan perdana menteri dan orang dalaman Istana Anand Panyarachun melambangkan ammataya atau golongan elit aristokrat yang menjadi sasaran kepada kumpulan baju merah dari Barisan Bersatu untuk Demokrasi Menentang Diktator (UDD) dalam satu "perang darjat" untuk demokrasi.

Kini berkhemah di kawasan bandar lama Bangkok, UDD telah menuntut supaya Perdana Menteri Abhisit Vejjajiva membubarkan Parlimen dan mengadakan pilihan raya umum yang baru -- satu tuntutan yang ditolak oleh perdana menteri setakat ini. Untuk mencapai matlamat mereka, UDD telah meraih sokongan daripada mantan perdana menteri yang kini dalam buangan, Thaksin Shinawatra, yang digulingkan pada 2006.

Sepanjang protes yang mereka adakan, para pemimpin UDD mendakwa Abhisit disokong oleh pual-puak  konservatif dan mereka juga mengecam tokoh-tokoh pro- Istana yang terkemuka, termasuk ahli-ahli Majlis Privy yang dipilih sendiri oleh Raja Bhumibol Adulyadej sebagai halangan terhadap demokrasi. Hanya tidak berapa lama dulu tokoh-tokoh pro -Istana seperti Anand dianggap sebagai mereka yang berada di atas dan tidak mencampuri hiruk pikuk keadaan politik dalam| negara.

Anand yang berkelulusan Cambridge menjadi perdana menteri sementara selepas rampasan kuasa oleh pihak tentera pada 1991 dan melaksanakan pelbagai pembaharuan yang menyebabkan beliau bertelagah dengan pemimpin rampasan kuasa. Beliau dilantik semula sebagai perdana menteri sementara dengan restu Istana  selepas pihak tentera bertindak terhadap para penunjuk perasaan pro-demokrasi pada 1992.

Anand juga orang penting dalam penubuhan  piagam pendemokrasian  1997, yang dikenali di kalangan rakyat tempatan sebagai "perlembagaan rakyat". Beliau kerap mengkritik dengan lantang semasa pentadbiran Thaksin selama enam tahun, termasuk memberitahu media tempatan bahawa kecenderungan terhadap anti-demokrasi, termasuk usaha-usaha untuk mengaggalkan piagam 1997, akan membawa negara ke arah status "negara gagal".

Sebagai seorang ahli lembaga pengarah Siam Commercial Bank yang mempunyai kaitan dengan pihak Istana. Anand mengepalai tindakan membeku harta Thaksin di bank tersebut sementara proses undang-undang yang akhirnya memerintah supaya harta Thaksin bernilai AS$1.4 bilion dirampas berjalan.

Anand berkata dalam temuramah dengan Asia Times Online bahawa mengadakan pilihan raya yang baru akan membantu mengatasi krisis politik yang kian meruncing dalam negara, tetapi bukan merupakan ubat yang boleh menyembuh semua penyakit.

" Pilihan raya tidak dapat menyelesaikan segala-galanya, tetapi mungkin berguna untuk mempercepatkan penyelesaian krisis berkenaan . Sama seperti perlembagaan yang tidak secara automatik menyelesaikan apa jua masalah".

Anand meramalkan pilihan raya baru akan diadakan pada tahun depan sekiranya UDD gagal menggulingkan kerajaan dalam minggu-minggu akan datang. Abhisit mungkin akan dapat menyelamatkan penggal penuh pentadbirannya sehingga hujung 2011 sekiranya  beliau memberi tumpuan terhadap memperbaiki tahap kehidupan para petani dan ekonomi Thai terus pulih daripada krisis ekonomi global.


 Sungguhpun terdapat kritikan-kritikan dari UDD dan Thaksin dan seruan untuk "demokrasi tulen", Anand percaya Thailand akan terus bernafas dengan demokrasi ala Thailand, yang beliau disifatkan sebagai "ad-hocracy" di mana ahli-ahli politik bertindak mengikut keadaan semasa.

"Kita telah menjadi terlalu taksub dengan politik peribadi," kata Anand. Dalam budaya Asia, terutama Thailand, semuanya peribadi. Dan ini tidak baik untuk demokrasi".

Berikut ialah petikan daripada temuramah itu.

Asia Times Online: Mengenai protes UDD yang sedang berlarutan:

Anand Panyarachun: Mereka sudah bankrap dari segi idea-idea. Dan tidak akan kepimpinan. Mereka bertiga atau berempat (iaitu pemimpin UDD seperti Jatuporn Promphan, Nattawut Saikua, Veera Musikhapong)  menggunakan retorik sepanjang masa. Mereka tidak punya kredibiliti. Sesetengah daripada tokoh yang berkredibiliti dalam kem Thaksin tidak pernah pun muncul di khalayak ramai.

Mantan perdana menteri dan rakan sekutu Thaksin Chavalit (Yongchaiyudh) menghilang diri. Mana dia mantan timbalan pengarah Markas Operasi Keselamatan Dalam Negeri) Jeneral Panlop (Pinmanee)? Tiada siapa yang muncul. Saya kira dalam pemikiran Chavalit beliau tahu ini suatu tindakan yang sia-sia, iaitu tunjuk-tunjuk perasaan ini. Dan mereka semestinya dah mengeluarkan belanja yang besar.

Apa yang menjadi masalah dengan Thaksin, saya rasa, dalam setahun dua ini, ialah beliau dikelilingi oleh para penyokongnya. Beliau bercakap dengan mereka yang mempercayai perjuangannya. Mereka ini dari pelbagai jenis. Sesetengah merupakan mereka yang betul-betul menyembah Thaksin, tetapi terdapat juga ramai yang berbuat demikian untuk kepentingan agenda peribadi masing-masing, kepentingan diri dan kepentingan kewangan. Jadi beliau hanya mendengar cerita dari sebelah pihak sahaja dan saya yakin beliau diperdaya oleh para pemimpin ini yang mendakwa mereka melancarkan satu gerakan yang amat penting, yang amat, amat pasti.

Untuk semua sandiwara ini, saya sekurang-kurangnya angkat topi pada mereka. .... Saya rasa mereka belum lagi menukarkan retorik mereka kepada tindakan ganas. Saya rasa terdapat sedikit kawalan diri di pihak mereka. Di belakang tabir terdapat komunikasi yang kerap di antara para pemimpin gerakan ini dengan pihak berkuasa ke arah bagaimana hendak meredakan keadaan atau bagaimana untuk meringankan sesetengah masalah yang memberi kesan terhadap kehidupan rakyat seharian.

ATol: Mengenai agenda UDD sebenarnya:

AP: Sestengah daripada isu yang dibangkitkan kumpulan baju merah, pada pandangan saya, adalah sahih, tetapi ianya telah wujud sekian lama dalam sejarah pemeritahan demokrasi kita dan isu-isu ini telah wujud dalam masyarakat-masyarakat lain, di negara-negara lain.

Isu-isu seperti jurang yang kian membesar di antara  yang kaya dan miskin, peluang-peluang tidak sama rata. Isu-isu ini bukan baru direka  dan bukan hanya berlaku di Thailand dalam beberapa tahun ini. Setiap kerajaan telah cuba menangani isu-isu ini tetapi tiada siapa yang berjaya menyelesaikannya dengan cepat.

Saya rasa terdapat rasa syak wasangka yang mendalam, betul atau tidak, bahawa kumpulan merah ini mempunyai isu-isu lain di bawah satu agenda yang tersembunyi. Sata rasa terdapat satu kekeliruan mengenai isu-isu yang sahih dan, boleh dikatakan isu-isu yang tidak sahih.
Apabila mereka cuba membangkitkan demonstrasi-demonstrasi sebagai satu gerakan peperangan darjat, ini tidak akan berhasil di Thailand. Pihak komunis mencuba perkara yang sama 25 tahun dahulu. Ia tidak akan berhasil kerana benda ini tidak wujud. Isu-isu sebenar ialah: air, jalanraya, kesihatan awam dan pelajaran.

ATol: berhubung keputusan Mahkamah Agung baru-baru ini merampas harta Thaksin bernilai AS$1.4 bilion atas alasan menyalahguna kuasa.

AP: Kenapakah Peguam Negara mengambil masa begitu lama untuk mendakwa dan kenapa mahkamah mengambil masa begitu lama untuk membuat keputusan? Kerana mereka begitu begitu teliti. 700 muka dan kenapa mereka membuat keputusan untuk mengambil masa selama tujuh jam setengah membaca keputusan? Kerana mereka mahu menunjukkan hujah-hujah mereka dengan jelas.

Jika anda mengkaji keputusan itu dengan teliti, mengenai fakta-fakta semuanya ada. Mengenai hujah-hujah perundangan, semuanya betul. Saya rasa mereka bertungkus lumus dan saya sanjung ketabahan dan kesabaran mereka kerana mereka dikecam hebat di atas kelambatan mencapai keputusan.

ATol: Mengenai keadaan-keadaan di mana Thaksin boleh kembali ke Thailand suatu hari nanti:

AP: Saya tidak nampak prospek kepulangan beliau. Saya tidak yakin sama ada strateginya adalah betul. Beliau seorang yang peramah. Saya tiada masalah berurusan dengannya, tetapi dalam setahun dua ini beliau telah dianggap sebagai telah melampau dari segi retorik dan tindakannya.

Ianya tidak diterima oleh rakyat Thai apabila kita ada seorang yang, dari kacamata ramai, seorang pelarian, yang pada pandangan umum seorang yang melakukan rasuah, dan juga dari kacamata umum, yang mempunyai banyak calat cela dalam karekternya. Untuk meletakkan dirinya di luar negara dan membuat kacau bilau dalam negara, saya rasa tidak akan diterima oleh rakyat.

Dan saya rasa, dari satu sudut, adalah satu perkara yang sedih kerana apabila beliau menjadi perdana menteri, saya mempunyai harapan yang tinggi bahawa beliau akan menjadi seorang ahli politik yang amat, amat penting yang dapat menerajui negara ini ke satu arah yang baru dan yang juga dapat mengembangkan demokrasi di Thailand. Tetapi, malangnya, beliau nampaknya begitu taksub dengan kepentingan-kepentingan tertentu.

ATol: Mengenai sama ada pengampunan diraja untuk Thaksin akan membawa kepada penyatuan nasional:

AP: Apa juga yang dilakukan oleh Raja, apa juga yang Baginda titah, adalah dalam ruang lingkup hak-hak berpelembagaan Baginda. Duli Yang Maha Mulia mematuhi peruntukan-peruntukan perlembagaan dengan begitu rapi sekali. Dan sebagai Raja, Baginda mempunyai tiga prerogatif: pertama, untuk dirundingi, kedua untuk menggalak dan ketiga, untuk memberi amaran.

ATol: Mengenai masa depan dinasti Chakri:


AP: Dalam keadaan yang lebih aman, sistem Raja telah dapat menyesuaikan dengan keadaan secara konsisten. Sistem Raja di Thailand ini berakar-umbi secara mendalam dengan kegemilangan dan keadaan, dengan adat-beradat,cara gilang gemilang, seperti di Jepun, England 100 atau 200 tahun yang lalu. England mempunyai  peluang-peluang yang lebih baik untuk menyesuaikan diri dengan sistem monarki sejak 20 tahun kebelakangan ini.

Tetapi, apabila anda memendekkan tempoh, anda kena berlaku adil kepada kami, kadang-kadang kami tidak dapat bergerak lebih cepat daripada apa yang rakyat mahu. Dan terdapat rasa kasih sayang dan ketaatan yang mendalam di kalangan rakyat terhadap Raja kami dan perlembagaan kami di kalangan majoriti rakyat. Majoriti, sehingga 95 peratus rakyat keseluruhannya, adakah ianya dapat dikekalkan? Saya rasa, secara realitinya, tidak dapat dikekalkan.

Saya rasa jika anda mengadakan satu pungutan suara di England dan bertanya kepada rakyatnya sama ada mereka mahu mengekalkan monarki atau tidak, mungkin peratusan yang bersetuju adalah sekadar 42 peratus sahaja. Saya yakin dalam negara ini masih boleh mencapai 80 hingga 90 peratus. Dalam dalam 80 hingga 90 peratus ini, terdapat mereka yang yang amat taat kepada monarki atau penyokong monarki tulen di sekitar 40-50-60 peratus.
Yang bakinya tidak melihat sebarang kepincangan hidup di bawah monarki.

ATol: Mengenai prestasi Perdana Menteri Abhisit;

AP: Dalam tempoh enam bulan pertama,  beliau tidak nampak telah menunjukkan kepimpinan yang berkesan dan sebaliknya menampakkan beliau terlalu berlembut dengan, apa yang kita boleh katakan sebagai orang-orang yang boleh diragui tentang tingkah laku mereka. Dan memanglah terlalu awal untuk menjangkakan ekonomi akan pulih. Tetapi selepas lebih setahun sekarang, ekonomi nampaknya mula keluar daripada kemelesetan.

ATol: Mengenai persekitaran perniagaan di tengah-tengah kucar-kacir politik sekarang:

AP: Lihiat sahaja kepada bursa saham, ia masih lagi meningkat. Kini, bursa saham kita sama seperti sebuah casino atau lumba kuda, tetapi dana-dana asing terus memasuki bursa saham. Jadi saya rasa keseluruhannya, kedua-dua rakyat Thai dan rakyat asing tidak percaya bahawa keadaan buntu sekarang akan membawa kepada apa ja yang ganas atau drastik.

Tetapi ini tidak bermakna masalah itu akan selesai. Dengan penyeleraian kumpulan baju merah yang mengadakan demonstrasi, masalahnya akan berterusan. Tetapi saya percaya ianya dikendalikan dengan lebih baik sekarang dan sekiranya ada usaha-usaha yang ikhlas untuk menangani isu-isu tersebut, keadaan akan betambah baik. Kita telah menjadi negara merdeka selama 800 tahun  bukan tanpa asas yang kukuh. Mesti ada sesuatu yang baik yang ada di dalam rakyat Thai and negara Thai.

ATol: Mengenai kemungkinan rampasan kuasa yang baru:

AP: Angkatan Tentera bukannya bodoh Mereka tahu mereka telah membuat kesilapan berhubung rampasan kuasa sebelum ini dan rampasan-rampasan kuasa sebelum itu pun tidak menyelesaikan masalah-masalah negara.

(Haseenah Koyakutty ialah koresponden bebas yang berpangkalan di Bangkok)

